Viðmerkingar í sambandi við svar frá uttanlandsnevnd Løgtingsins upp á bræv løgmans, dagfest 03.12.2007, viðvíkjandi loyvi hjá hernaðarflogførum at flúgva ígjøgnum føroyska loftrúmið og at lenda
Sum umboð fyri Miðflokkin í uttanlandsnevndini tekur undirritaði sum áður undir við, at loyvi verður givið til umbidnu flúgving og lending. Uttanlandsnevndin er áður kunnnað um, at talan m.a. er um virksemi í sambandi við at byggja uppaftur tjóðina Iraq á fólkaræðisligum grundvølli. Sostatt er talan um framhald av tí politikki amerikumanna, sum gjøgnum tíðirnar hevur bjargað mongum tjóðum, herundir eisini vesturheiminum, undan ágangi.

Tó hevði verið ynskiligt, at neyvari varð kunnað um málið, m.a. um innihald og endamál við flúgvingini. Og um hvussu stór ferðslan hevur verið í føroyska loftrúminum seinastu árini. 

Harnæst harmar tað undirritaða, at vit ikki sjálvi ráða yvir loftøki okkara.

Flestu kunnugt hava danir avhendað ræðið yvir hesum øki til aðra tjóð, íslendsku, at umsita. Tí kann av røttum spurningur verða settur við virðið í slíkum fyrispurningi til føroyska myndugleikan. Tí hvat um svar uttanlandsnevndarinnar t.d. varð nei? Hevði tað nakra ávirkan fingið?

Áheitan undirritaða er tí, at vit ongantíð ov skjótt fáa skipað viðurskifti okkara so, at føroyingar sjálvir ráða yvir loftrúminum. Harvið gerast vit sjálvsagdur partur at spyrja, tá og um amerikumenn aftur hava tørv á hjálpandi hond okkara.

